
[᭑᭒ 12 B]

᭑᭒

ᬦ᭄ᬫᭂᬦᬂᬫᬧᬥᬸ᭞ᬫᬗ᭄ᬭᬱᬤᬾᬯᬾᬓ᭄ᬓᬳᬾᬫᬦ᭄᭞ᬤᬾᬦᬶᬂᬲ᭄ᬭᬶᬂᬫᬭᬭᬧᬦ᭄᭟ᬢᬦ᭄ᬓᭀᬘᬧᬦ᭄ᬫᬗ᭄ᬓᬶᬦ᭄ᬳᬶᬓᬂᬧᬳᬸᬫ᭄᭞ᬓᬯᬸᬯᬸᬲᬦ᭄ᬫᬗ᭄ᬓᬾ᭞ᬳᬶᬩᭀᬢᭀᬄᬮᬭᬩᬗᬸᬦ᭄ᬢᭂᬗᬳᬶ᭞ᬮᬦ᭄ᬢᬲ᭄ᬫᬜᭂᬫᬓ᭄ᬲᬧᬸ

ᬢ᭄᭞ᬘᬸᬭᬶᬓᬾᬓᬚᭂᬫᬓ᭄ᬲᬫ᭄ᬧᬸᬦ᭄᭞ᬲᬫ᭄ᬩᬶᬮ᭄ᬫᬗ᭄ᬯᬾᬮᬶᬦ᭄ᬘᬸᬭᬶᬓᬾ᭞ᬜᬦᬦ᭄ᬳᬶᬩᬵᬩ᭄ᬯᬶᬦ᭄ᬫᬗᬓᬸ᭞ᬓᬳᬶᬫᬮᬶᬂᬲᬫ᭄ᬧᬶᬦ᭄ᬤᬾᬲᬧ᭄ᬮᬃ᭞ᬳᬶᬩᬵᬧᬘᬂᬘᬓ᭄ᬘᬓ᭄ᬓᭀᬮ᭟ᬳᬶᬘᬸᬭᬶᬓ᭄ᬚᭂᬚᭂᬄᬲᬯᬸᬃᬲ᭄ᬩᭂᬂᬢᬓᬸᬢ᭄᭞ᬢᬶᬢ᭄ᬬᬂ

ᬓᬧᭀᬓ᭄ᬫᭂᬓᭂᬮᬾ᭞ᬲᬫ᭄ᬧᬸᬦᬂᬫ᭄ᬓᭂᬮᬾᬯᬮᬂᬳᬢᬶ᭞ᬫᬲᬓᬶᬭᬂᬢᬶᬢ᭄ᬬᬂᬲᬳᬸᬃ᭞ᬫᬸᬜᬶᬳᬶᬤᬸᬧ᭄ᬯᬱ᭄ᬝᬦᬶᬧᬸᬦ᭄᭞ᬗᬸᬥᬫᬸᬲᬸᬳᬾᬯᬶᬭᬗᬂ᭞ᬚᬧᬵᬋᬓᬾᬧᬶᬓ᭄ᬦᭀᬄᬳᬶᬧᬸᬦ᭄᭞ᬫᬸᬲᬸᬄᬚᬸᬂᬚᬸᬂᬲᬸᬫᬗ᭄ᬓᬶᬦ᭄ᬫᬹᬃ

ᬓ᭄ᬓ᭞ᬓᬾᬦ᭄ᬓᬾᬦ᭄ᬬᬵᬍᬕᬦ᭄ᬓᭂᬦᭂᬳ᭟ᬧᬫᭂᬓᭂᬮᬾᬢᬺᬱ᭄ᬡᬵᬗᬶᬘᬾᬦᬶᬦ᭄ᬢᬶᬢ᭄ᬬᬂᬲᬗᬸ᭞ᬜᬬᬗᬂᬧ᭄ᬢᭂᬂᬍᬫᬄ᭞ᬢ᭄ᬯᬭᬵᬓ᭄ᬯᬂᬳᬦᬂᬳᬲ᭄ᬮᬶᬤ᭄᭞ᬚᬦᬶᬢ᭄ᬯᬭᬩᬶᬱᬢᬸᬮᬸᬂ᭞ᬤᬶᬚᬵᬢᭀᬗᭀᬲ᭄ᬳᬶᬘᬦᬾᬫᬮᬸ᭞ᬲ᭄ᬮᬶ

[᭑᭓ 13 A]

ᬤ᭄ᬲᬜ᭄ᬚᬳᬶᬘᬾᬦᬗᬫᬄ᭞ᬚᬦᬶᬲᬸᬩᬵᬫ᭄ᬭᬱᬕᭂᬫᬸᬄ᭞ᬮᬦ᭄ᬢᬲ᭄ᬗ᭄ᬯᬍᬲ᭄ᬳᬚᬶᬳᬮ᭞ᬢ᭄ᬯᬭᬵᬗᬶᬢᬸᬂᬳᭀᬮᬲ᭄ᬳᬦᬓ᭄᭟ᬦᬗ᭄ᬳᬶᬂᬳᬓᬾᬄᬚᬦ᭄ᬫᬦᬾᬢᬫ᭄ᬬᬸᬢᬫ᭄ᬬᬸ᭞ᬉᬮᬶᬤᬶᬧᬤᬾᬰᬬᬦ᭄᭞ᬩᬮᬶ

ᬢ᭄ᬗᬄᬫᬶᬯᬄᬚᬯᬶ᭞ᬫᬭᬵᬢ᭄ᬓᬵᬤᬺᬓ᭄ᬤᬺᬓᬸᬓ᭄᭞ᬧᬥᬵᬤᬸᬭᬸᬂᬳᬸᬦᬶᬂᬭᬶᬂᬮᬓᬸ᭞ᬢᭀᬦ᭄ᬤᬾᬦ᭄ᬫᬳᬦ᭄ᬧᬕ᭄ᬦᬳᬦ᭄᭞ᬳᬤᬳᭀᬮᬲ᭄ᬳᬦᬓ᭄ᬦᬸᬤᬸᬓ᭄᭞ᬫᬗᬶᬗᭀᬦᬶᬦ᭄ᬳᬩᬲᬗᬦ᭄᭞ᬢᬹᬃᬗᬮᬶᬬᬂᬧᬵ

ᬕ᭄ᬦᬳᬦ᭄᭟ᬲᬸᬩᬵᬫᭀᬓᭀᬄᬜ᭄ᬥᬶᬢ᭄ᬩ᭄ᬯᬶᬦᬼᬫᬸᬄ᭞ᬧᬗᬦ᭄ᬧᬗᬗ᭄ᬕᭀᬩᬸᬗᬄ᭞ᬧ᭄ᬘᬓ᭄ᬳᭀᬮᬲ᭄ᬳᬦᬓᬾᬲᬧᬶᬦ᭄᭞ᬢ᭄ᬯᬭᬵᬫᬾᬮᬶᬂᬭᬶᬂᬢᬶᬗ᭄ᬓᬳᬾᬫᬮᬸ᭞ᬤᬾᬯᬾᬓᬾᬫᬮᬸᬓᬳᬶᬗᬸ᭞ᬤᬤᬶᬮᬮᬶᬩᬵ

ᬦ᭄ᬲᬤ᭄ᬬ᭞ᬧᭂᬲᬸᬳᭀᬫᭀᬂᬓ᭄ᬭᬸᬭᬕᬗ᭄ᬲᬸᬮ᭄᭞ᬢᬶᬢ᭄ᬬᬂᬩ᭄ᬬᬦᬲᬧᬸᬦᬶᬓᬵ᭞ᬮᬶᬦ᭄ᬢᬂᬫᬾᬮᬶᬂᬚᬧ᭄ᬬᬢᬗᬦ᭄᭟ᬢ᭄ᬕᭂᬄᬲᬹᬃᬬ᭄ᬬᬳᬶᬩᭀᬢᭀᬄᬮᬭᬫᬮᬓᬸ᭞ᬫᬦᬤ᭄ᬢᬤ᭄ᬘᬸᬭᬶᬓᬾ᭞ᬧᬚᬮᬦᬾᬲᬤᬕ

